
Tlhwekiso ya matlwana ke eng, mme ke hobaneng e le ya bohlokwa?

Ke ma-Afrika Borwa a dimilione tse 18 (malapeng a dimilione tse 3) ao ha jwale a sa kgoneng ho fihlella tihwekiso ya motheo ya matlwana.
Ho akangwa hore ke 15% tsa ditleleniki le 11.7% tsa dikolo tse se nang tlhwekiso ya matlwana. Dikolo tse ding tse ngata di sebedisa
matlwana a mekoti a sa lekanang, a ditshila le a sa bolokehang. Tsena kaofela di bopa kotsi ya tsa bophelo bo botle e ka nnang ya
ghoma neng kapa neng. Kahoo he, mmuso o tla tshehetsa baahi ka hore o be o fedisitse tshallo morao ena ya kgaello ya tlhwekiso ya
matlwana ha selemo sa 2010 se fihla.

Ebe ‘tlhwekiso ya matlwana’ e bolelang?

Tlhwekiso ya matlwana e bolela ho bokellwa le ho lahlwa — ka mokgwa wa tlhweko - ha tshila, ho kenyeletswa mantle a batho, tshila ya
ka lapeng, metsi le matlakala. Ha sena se sa etswe, sebaka se re potapotileng se a silafala mme batho ba a kula. Afrika Borwa e se e
na le diketsahalo tse milione le halofo tsa letshollo (ho mathiswa ke mala) selemo ka seng baneng ba ka tlasa dilemo tse 5, ekasita le
ho ghoma ha lefu la kholera. Sena se tshwanetse ho tsamaisana le ditlwaelo tse lokileng tsa boitshwaro bo nang le tlhweko.

Hobaneng re na le bothata?

Bothata ba Afrika Borwa ba tlhwekiso ya matlwana bo na le disosa tse pedi tse ka sehloohong:

. tthweko e fokolang (batho ba bangata ha ba elellwe hore ho hlokahala hore ba hlape matsoho ka mora ho ithoma
kapa ho tjhentjha maleire, mme ba bangata ba nahana hore ho lokile ho ithoma thoteng).

. kgaello ya popeotheo (ha ho na matlwana mme ha ho na metsi bakeng sa ho hlapa matsoho).

Tharollo ke eng?

Ho fumantsha batho matlwana a ntlafetseng ke karolo e le nngwe ya tharollo. Ka nako e tshwanang, baahi ba tshwanetse ho ba le tsebo
e ntlafetseng ya ditaba tsa bophelo bo botle, tthweko e ntlafetseng le seabo sa baahi mananeong a tlhwekiso ya matlwana.

Ebe ke maemo afe a motheo a amohelehang a tthwekiso ya matlwana?

. Tlhweko e lokileng e jwalo ka ho boloka matlwana a hiwekile le ho hlapa matsoho ka mora ho sebetsa ka tshila kapa ha o hlaha
ntlwaneng

. Mokgwatshebetso wa ho lahla mantle a batho, tshila, metsi le matlakala, o theko e fihlellehang, o ka hlokomelwang ha bobebe, o
bolokehileng le 0 amohelehang ho tsa tikoloho

. Ntlwana e kgotsofatsang bakeng sa lelapa ka leng

Ebe ke eng e tla fihlellwang ke leano la tthwekiso ya motheo ya matlwana malapeng?

Mmuso o na le boikarabelo ba molao wa motheo ba ho netefatsa hore ma-Afrika Borwa ohle a fihlella tthwekiso e lekaneng ya matlwana.
Kahoo he, leano lena le tla tsepamisetsa ho faneng ka tlhwekiso e lekaneng ya matlwana bakeng sa malapa, dikolo le ditleleniki, ho
ntlafatsa pokello le ho lahlwa ha tshila ya malapeng, le ho ruta setjhaba ka tlhweko.

Mmuso o rerile ho tlisa phumantsho e ntlafaditsweng ya ditshebeletso ka ho tshehetsa baahi ka ho fana le ho sebedisa ditshebeletso
tsa tlhhwekiso ya matlwana e ka bolokwang e tswela pele (tse theko e fihlellehang, tse tsamaiswang ke setjhaba). Dibaka tse ka sehloohong
tseo ho tla tsepamisetswa ho tsona di tla kenyeletsa dibaka tsa mahae, tse batlang e le tsa ditoropo le dibaka tsa mekhukhu, moo tlhoko
e leng kgolo ka ho fetisisa.

Tlhwekiso ya matlwana ke ntho ya bohlokwa-hlokwa ho bophelo bo botle ba setjhaba. Hore ho fihlellwe tlhwekiso e ntle ya matlwana,
ho hlokahala hore taba ena e be karolo ya letsholo le akaretsang la ntshetsopele. Kahoo he, leano lena ke le leng feela la mananeo a
mangata a ntshetsopele a kgothaletswang ke mmuso. Katleho hape e itshetlehile tshehetsong ya baahi. Bokgoni ba tlhwekiso ya
matlwana bo tshwanetse ho thehwa ho setjhaba hore baahi ba kgone ho matlafatswa ho ka ba le seabo lenaneong la naha la thwekiso
ya matlwana.

Mananeo a tlhwekiso ya matlwana a tla ntlafatsa mathata a kahisano le a semoya a tsamaisanang le tthhwekiso e fokolang ya matlwana.
Kgaello ya dibaka tsa matlwana, matlwana a hole le malapa, dibaka tsa bohle tse sa lekanang, ho lahlwa ho sa lekanang ha tshila le
ditiwaelo tse ding tsa tlhwekiso e fokolang ya matlwana di ba le sephetho sa hore batho ba lahlehelwe ke boinotshi le seriti, kgahlamelo
e mpe le dikotsi tse eketsehileng tse ka hlahang polokehong ya motho ka boyena.

Hobaneng ha tlhwekiso ya matlwana e le ya bohlokwa?

Tlhwekiso ya matlwana ke ntho ya bohlokwa-hlokwa bakeng sa bophelo bo botle. Mathata a bophelo bo botle a tsamaisanang le thwekiso
e fokolang ya matlwana a kenyeletsa letshollo, letshollo le lefubedu (dysentery), feberu ya mala (typhoid), kholera, malaria, bilhazia, ho
tshwaetswa ke manyowa, ditshwaetso tsa mahlo, mafu a letlalo le keketseho ya ditshwaetso ho batho ba nang le HIV. Tlhwekiso ya
matlwana e lokileng e lebisa tebellong ya bophelo bo bolelele.

Tlhwekiso ya matlwana e boetse ke ya bohlokwa-hlokwa bakeng sa kaho ya leruo. Melemo ya moruo ya tlhwekiso e ntlafetseng ya
matlwana e kenyeletsa dipaballo ho ditjeo tsa bophelo bo botle, tlhahiso e phahameng ka basebetsi, ho kena sekolo ho ntlafetseng,
bohahlaodi bo ntlafetseng le ditjeo tse fokotsehileng tsa ho sebetswa ha metsi. (Mohlodi: White Paper on Basic Household Sanitation)



Ke mang ya nang le boikarabelo ba tlhwekiso e betere ya matlwana?

Ntlafatso ya tlhwekiso ya matlwana ke morwalo wa e mong le e mong. Ba amehang ba kenyeletsa baahi le malapa (ke bona ba ka pele-pele),
boradikonteraka ba sebetsang ka hara setjhaba, mmuso wa bomasepala, wa diprofensi le wa naha, mokga wa poraevete le mekgatlo e seng ya mmuso
(NGOs).

Maikarabelo a semolaotheo:

. Bomasepala ba tshwanetse ho etsa hore ditshebeletso tsa motheo di fihlellehe, ho kenyeletswa le tlhwekiso ya matlwana
. Mmuso wa naha le wa diprofensi e tshwanetse ho tshehetsa bomasepala ka melao le mehato e meng

Seabo le maikarabelo
Malapa le baahi

Tlhwekiso e lokileng ya matlwana e gala ka lapeng. Malapa le baahi ba na le boikarabelo sa pele-pele bakeng sa bophelo ba bona bo botle, tikoloho e
hlwekileng le tihwekiso e ntlafetseng ya matlwana. Ditlwaelo tse fosahetseng tsa tlhweko di ka bea ka mosing bophelo ba bona bo botle le bophelo bo
botle ba baahi le ba setjhaba. Mehato ena e latelang e ka nkuwa ho ntlafatsa ditlwaelo tsa tihweko:

. Ho hlapa matsoho ka mora ho sebedisa ntlwana, pele o tshwarana le dijo le ka mora ho tjhentjha maleire a masea.

. Ho phatlalatsa molaetsa wa tlhweko e lokileng le bohlokwa ba tlhwekiso ya matlwana.

. Ho tlaleha mekgwa e fosahetseng ya tlhwekiso ya matlwana le dikotsi tse ka hlahang tsa tlhwekiso ya matlwana ho mmuso wa masepala.
. Ho netefatsa hore dibaka tsa matlwana di dula di hiwekile ka mehla mme di maemong a matle a tshebetso.

Baahi le mekgatlo e tswang hara baahi ba tshwanetse ho bea mmuso wa masepala leseding ka ditlhoko tsa bona tse amanang le tlhhwekiso ya matlwana.
Ba boetse ba tshwanetse ho thusa mmuso wa masepala ho raleng, ho kenyeng tshebetsong le ho lekodisiseng diporojeke tsa tlhwekiso ya matlwana.

Matlwana a malapeng ke boikarabelo ba malapa. Mmuso wa masepala o tshwanetse ho tshehetsa baahi ho fihlella tikoloho e hlwekileng ho feta le e

nang le bophelo bo botle ho feta ka:

. Mananeo a itshetlehileng ho baahi, ao ho ona dihahi tsa selehae di rupellwang ho haha dibaka tsa matlwana tse bolokehileng le tse tletseng
bophelo bo botle. Dihahi tsena tsa selehae di tla thusa ba malapa ho haha dibaka tsa bona tsa matlwana. Sena se fana ka mesebetsi.

. Ho fana ka tlhahisoleseding ho thusa ba malapa le dihahi ho haha matlwana a bolokehileng, a thata le a hohelang.

. Ho fana ka tshehetso ya disebediswa tsa motheo tse hlokahalang ho netefatsa hore sebaka sa ntlwana ke se tletseng bophelo bo botle, se
bolokehileng le se fihlellehang.

Mekgeng e fapaneng ya mmuso

Thero ya mmuso wa bomasepala e phethwa ka Meralo ya Ntshetsopele e Hokahantsweng (Intergrated Development Plans) — eo Meralo ya Ntshetsopele
ya Ditshebeletso tsa Metsi (Water Services Development Plans) bakeng sa Metsi le Tlhwekiso ya Matlwna e leng karolo ya yona. Hore mananeo a
ntlafatso ya tlhwekiso ya matlwana a kengwe tshebetsong, mmuso wa bomasepala o tshwanetse ho a lekanyetsa kabo ya ditjhelete le ho a batlela
ditjhelete. Ditjhelete di tswa mehloding e fapafapaneng, ho kenyeletswa pokello ya kuno mmoho le mebuso ya diprofesni le wa naha. Ho kengweng
tshebetsong ha lenaneo la tthhwekiso ya matlwana, mmuso wa bomasepala o tshwanetse ho netefatsa hore tikoloho e a sireletswa. Mmuso wa bomasepala
0 boetse o tshwanetse ho rera le ho lekanyetsa kabo ya tjhelete bakeng sa tshebetso le thokomelo ya mekgwa ya tlhwekiso ya matlwana e sebedisang
metsi. O boetse o ikarabela bakeng sa ho thusa ba malapa ho ntlafatsa mekgwa ya bona ya tihwekiso ya matiwana. Maikarabelo a ikgethang a kenyeletsa:

. Ho hlwaya ditlhoko bakeng sa dibaka tsa matlwana, di hlophiswe ho ya ka tse tlang pele-pele mme ka tshebediso ya diporojeke tse ikgethang
e thuse ba malapa ho ntlafatsa dibaka tsa bona tsa matlwana.

Ho hlokomedisa baahi ka bohlokwa ba tlhwekiso ya matlwana mabapi le bophelo bo botle.

Hore ka kopanelo le baahi ba thakgole mananeo a ntshetsopele ya bophelo bo botle le tthweko.

Ho lebela bophelo bo botle ba baahi.

Ho thusa ba malapa ho ntlafatsa, ho sebedisa le ho hlokomela dibaka tsa tlhwekiso ya matlwana.

Mmuso wa diprofensi

Mebuso ya diprofensi e tshwanetse ho fana ka ditjhelete, batho ba nang le bokgoni mmoho le tshehetso ya setekgeniki ho mmuso wa bomasepala. O
boetse o tshwanetse ho etsa bonnete ba hore leano la naha le a phethahatswa, o hlahise melao e dumellang, o kganne ho ralwa ha mabatowa le ho
beha leihlo hodima kgatelopele.

Mmuso wa naha
Mmuso wa naha o tshwanetse ho theha melao le maemo, o tataise, o kganne le ho beha leihlo hodima mananeo a naha, o fane ka tshehetso ho mekga
e meng ya puso, o laole phumantsho ya ditshebeletso le ho kenella moo ho nang le kgaello ya bokgoni.

Mafapha a ka sehloohong a mmuso

Lefapha la Merero ya Metsi le Meru ke mohlokomedi wa metsi a naha mme ke lefapha le ka sehloohong mokgeng wa tlhwekiso ya matlwana. Ka
tshebedisano ya tshwarisano le ba bang ba amehang ka hara naha, Lefapha la Merero ya Metsi le Meru le tshwanetse ho hlahisa maemo a tlhwekiso
ya matlwana, le tshehetse diprofensi le bomasepala ho hlahiseng ditshebeletso tsa tlhwekiso ya matlwana, le behe leihlo ho sephetho, le bope bokgoni,
le fane ka tshehetso ya ditjhelete, le thakgole diporojeke tsa teko phumantshong ya tlhwekiso ya matlwana e theko e tlase, mme le netefatse hore tlhwekiso
ya matlwana e kenngwa tshebetsong ka tsela e nyalahantsweng. Lefapha le fana ka tshehetso ho mmuso wa bomasepala ho hlahiseng Meralo ya wona
ya Ntshetsopele ya Ditshebeletso tsa Metsi (Water Services Development Plans), eo e leng karolo ya Meralo ya Ntshetsopele e Hokahantsweng (Intergrated
Development Plans).

Lefaphala Puso ya Diprofensi le ya Bomasepala le tla nka boikarabelo ba mantlha bakeng sa ho ntshetsa pele Meralo e Hokahantsweng ya Ntshetsopele
ya bomasepala, ho netefatsa hore mebuso ya diprofensi le ya bomasepala e na le bokgoni bo lekaneng, ho fana ka dithuso tsa Seabo se nang le
Tekatekano le tsa popeotheo ya bomasepala, mmoho le ho lebela.

Lefapha la Bophelo bo Botle le tla tsamaisa tlhahisoleseding e mabapi le bophelo bo botle ba setjhaba, le thehe tlhoko ya tlhwekiso ya matlwana ka
mananeo a tlhhokomediso ka tlhweko, le hlophise melawana ya bophelo bo botle bakeng sa tlhwekiso ya matlwana, le tshehetse bomasepala, le fane ka
disebediswa tsa thupelo le ho ruta baahi ka tlhweko.

Poloko ya Matlotlo ya Naha e tshehetsa mmuso wa bomasepala ho rereng le ho tsamaiseng ditjhelete tsa wona.

Phumantsho ya Matlo ya Naha e hlahisa maemo bakeng sa ntshetsopele ya phumantsho ya matlo (maemo a mantlha bakeng sa tlhwekiso ya matlwana
ke ntlwana ya mokoti ya kenomoya e ntlafaditsweng (ventilation improved pit - VIP) bakeng sa lelapa ka leng, ntle feela le ha maemo a mobu a laela ka
mokgwa o sele). E boetse e tsamaisa tshehetso ya ditjhelete bakeng sa matlo e mahetleng a mafapha a phumantsho ya matlo a diprofensi.

Lefapha la Thuto la Naha le ikarabela ka ho hlahisa mamanethuto le maemo, ho netefatsa tshehetso ya ditjhelete, tihahisoleseding le kaho ya bokgoni.
Mafapha a diprofensi a jere boikarabelo bakeng sa ntlafatso ya popeotheo ya dikolo, ho kenyeletswa tlhwekiso ya matlwana le bakeng sa ho kenya
tshebetsong Lenaeno la Dikolo tse Ntshetsang pele Bophelo bo Botle bakeng sa ho theha dikolo tse bolokehileng le tse nang le bophelo bo botle.

Lefapha la Mesebetsi ya Setjhaba le sebetsa jwalo ka moemedi ya kenyang dintho tshebetsong lebitsong la mmuso wa naha le wa diprofensi ha ho
ahwa dikolo le ditleleniki. Lefapha lena le na le boikarabelo ba ho netefatsa hore ho kengwa tlhwekiso ya matlwana e lekaneng meahong ya mmuso le
ya setjhaba. Lefapha lena le boetse le ikarabela ka ho kenya tshebetsong lenaneo la mesebetsi ya setjhaba e itshetlehileng ho baahi.

Lefapha la Merero ya Tikoloho le Bohahlaodi le ikarabela ka ho sireletsa tikoloho mme le tla hlahisa maemo a amanang le sekgahla sa mekgwa ya
tlhwekiso ya matlwana hodima tikoloho, le ho bea leihlo hodima dikgahla le ho latelwa ha mekgwatshebetso ya taolo ya tikoloho.



Ba bang ba amehang

Mokga wa poraevete

Mmuso o ka se sebetsane le tshallo morao ya tlhwekiso ya matlwana o le mong. Mokga wa poraevete, haholoholo dikgwebo, di ka
hlahisa le ho kenya mekgwa ya tlhwekiso ya matlwana, di sebedisane ka kopanelo le bomasepala phumantshong ya ditshebeletso le ho
fana ka ditjhelete.

Mekgatlo e seng ya mmuso
Mekgatlo ena e ka thusa ka mananeo a tlhokomediso ya tlhweko, ho tsamaisa ho ba le seabo ha setjhaba, ho hlahisa dihlopha tsa
boradikonteraka ba tswang hara baahi le ho kenya diporojeke tshebetsong le ho di bea leihlo.

Ebe sena sohle se tla nyalanyoa jwang?

. Maemong a selehae, Masepala wa Setereke kapa wa Motsemoholo kapa Masepala wa Selehae o tla ba le boikarabelo ba mantlha
bakeng sa ho kenya dintho tshebetsong ka tshebediso ya Moralo o Hokahantsweng wa Ntshetsopele (Integrated Development Plan
— IDP) oo Moralo wa Ntshetsopele ya Ditshebeletso tsa Metsi (Water Services Development Plan — WSDP) e leng karolo ya wona.

. Maemong a diprofensi, mmuso wa profensi o tla tshehetsa ka tshebediso ya Diforamo tsa Nyalanyo ya Tlhwekiso ya Matlwana
tsa Profensi..

. Maemong a naha, nyalanyo ya dintho e fihlellwa ka Sehlopha sa Naha sa Tshebetso sa Tlhwekiso ya Matlwana (National Sanitation
Task Team — NSTT), se tlang ho thehwa jwalo ka komiti e nyenyane ya Sehlopha sa Tshebetso sa Poeotheo ya Masepala (Municipal
Infrastructure Task Team — MITT). Lefapha la Merero ya Metsi le Meru le sebetsa jwalo ka lefapha le ka sehloohong.

Ke meedi efe e beilweng ya nako?

Tokomane ya White Paper e hodima Tlhwekiso ya Matlwana Malapeng e ile ya tjhaelwa monwana ke kabinete ka September 2001. Ka
nako e tshwanang, Moralo wa Leano la Naha la Tlhwekiso ya Matlwana le ona o ile wa tjhaelwa monwana. Ha jwale ho sa ntse ho
buisanwa ka Moralo ona le ba nang le seabo, ho kenyeletswa bomasepala ba setereke le ba selehae, mekgatlo e seng ya mmuso (NGOs),
dikemedi tsa ho kenya dintho tshebetsong, puso ya diprofensi le ditho dife kapa dife tsa setjhaba tse nang le kgahleho le tse amehang.
Tokomane ena e a fumaneha inthaneteng atereseng ya . Maano a diprofensi le a bomasepala a tla hlahiswa pele ho July 2002. Moralo
o kgothaletsa hore ho sebediswe ntlhakemo ya ntshetsopele ya setjhaba, ho e na le ntlhhakemo e susumetswang ke boradikonteraka.
Sena se tla theha mesebetsi e eketsehileng, mme se rupele baahi ka botsebi ba tlhwekiso ya matiwana mmoho le tsamaiso ya diporojeke.

Ke mefuta efe ya matlwana e fumanehang?

Ha ho kgethwa matlwana kapa mekgwa ya tlhwekiso ya matlwana, baahi ba tshwanetse ho nahana ka theko e fihlellehang, bobebe ba
tshebediso le tthhokomelo, tshireletso ya tikoloho, bokgoni ba boradikonteraka ba tswang ka hara baahi ho kenya tshebetsong mekgwa
ya tlhwekiso ya matlwana le hore mekgwa ena e tla ntlafatsa bophelo bo botle hakaakang. Mokgwa ka mong o lenaneng o sebetsa feela
haeba basebedisi ba ona ba rutilwe ho o sebedisa ka nepo. Ho seng jwalo, matlwana a a robeha, a nkga hampe, a hohela dikokonyana
mme a atisa dikokwanahloko. Dikgetho tse tharo tsa ho getela tse lenaneng le ka tlase ka mona ha di kgothaletswe bakeng sa hore di
sebediswe malapeng. Ditheko tse bontshitsweng ke dikakanyo mme di tla fapafapana ho ya ka maemo a selehae.

Ntlwana e sa ntlafatswang ya mokoti (ha e a hliweka mme ha e kgothaletswe): Moaho o entsweng hodima mokoti. Ditheko di a
fapafapana.

Ntlwana ya mokoti ya kenomoya e ntlafaditsweng (ventilation improved pit - VIP): Moaho o entsweng hodima mokoti, o kenyang
moya ka peipi e nang le sesireletsi kgahlanong le dintsintsi. Mokoti o ka ba le mabotana kapa wa se be le ona ho itshetlehile ho maemo
a mobu. Ditheko di gala ho R600 ho aha le R60 ka selemo bakeng sa ho ghala mantle haeba mantle ana a ghalwa hang ka mora dilemo
tse hlano.

Ntlwana ya mekoti e mmedi ya kenomoya e ntlafaditsweng (ventilation improved double pit - VIDP): Moaho o le mong o hodima
mekoti e mmedi e bapileng e sa tebang. Ho sebediswa mokoti o le mong feela ka nako mme o kenya moya ka peipi e nang le sesireletsi
kgahlanong le dintsintsi. Ka kakaretso, mekoti e na le mabotana mme lebotana le bohareng le kwetswe. Ditheko di gala ho R2 500
bakeng sa ho e kenya mmoho le R35 ka selemo bakeng sa ho e etsa e sebetse le ho e hlokomela.

Matlwana a ho etsa moitedi, ho kenyeletsa dikgelosi tsa moroto le mekgwa ya komiso: Moaho o le mong o hodima setshelo se
kwetsweng se fihlellehang bakeng sa ho tlosa mantle e entseng moitedi. Moroto o ka nna wa kgeloswa mme peipi ya moya e thusa ho
omisa mantle, haholoholo bakeng sa mekgwa ya komiso. Ditheko di gala ho R3 000 bakeng sa mekgwa ya kgwebo ekasita le ditjeo tsa
ho e etsa e sebetse le tsa tlhhokomelo tse etsang R35 ka selemo.

Ntlwana ya tshela-o-hulele kapa ntlwana ya metsi: Ntlwana e nang le sekwahelo sa metsi. Mantle a hoholwa a tloswe ka peipi e
kgutshwane kapa ka motjha ho leba mokgweng wa pokello le ho ghalwa ha mantle ka ho a monyellisa. Ntlwana ena e amoheleha dinaheng
tsa matjhaba moo basebedisi ba kotamang mme ba sebedisa metsi bakeng sa ho itlhakola ka maraong. Ntlwana ena e a hloleha ha batho
ba akgela dintho tse sa dumellwang ka hara yona, kapa ha ho se na tshebeletso e theko e fihlellehang ya ho ghala mantle. Ditjeo tsa
ho e kenya di gala ho R2 000 mme ditjeo tsa ho ghala ke R150 ka selemo.

Tanka ya dikgwerekgwere mmoho le ho tlosa mantle ka ho a monyellisa: Ntlwana ya ka hare e hulelwang ka hohle-hohle, e
hoketsweng ka dipeipi ho sesidi se sa dutleng se ka tlasa lefatshe (tjhenbara ya tokiso), e dumellang mekedikedi ho monyela mobung.
Ditjeo tsa ho e kenya di gala ho R7 000 mmoho le R200 selemo le selemo, ho itshetlehile ka hore e ghalwa kgafetsa hakae.

Matlwana a hulelwang a nang le ditanka tsa poloko: Mantle a hulelwa ho leba tankeng eo ho yona a ka se phalleleng tikolohong e e
potapotileng, mme kahoo he, a tshwanetswe ho ghalwa. Ditheko di itshetlehile ho boholo ba tanka le hore e ghalwa kgafetsa hakae.

Sethothamantle sa lesoba le lenyenyane se sa duleng dithata: Ntlwana ya ka hare e hulelwang e ghallelang ho tanka ya dikgwerekgwere
eo ho yona dithata di dulang kantle. Mekedikedi e leba ho sethothamantle se senyenyane se lebang ho sethothi se bohareng kapa
sethothamantle se seng se le teng. Ditheko di itshetlehile ho boholo ba tanka le hore e ghalwa kgafetsa hakae.

Thothomantle ya metsi ka ho felletseng: Ntlwana ya ka hare e hulelwang e hoketsweng ho sethothamantle se phallelang ho polante
ya tshebetso ya mantle. Ditjeo tsa ho e kenya ke R6 000 mme ditjeo tsa ho e etsa e sebetse di ka etsa R400 ka selemo.

Sethothamantle se satebang: Ntlwana ya ka hare e hulelwang ka metsi a manyenyane ho feta a tlwaelehileng, mme a phalella dipeiping
tse nyenyane tse maemong a sa tebang, e na le dithembara tsa tlhahlobo. Maemong a matjhaba, ntiwana ena e boloka 50% tshebedisong
ya metsi, empa e sa ntse e le tlasa teko mona Afrika Borwa.

HOIESAREIEAETHY NATION

Matlwana a dikhemikhale: Diyuniti tse ikemelang di le ding tse sebedisang dikhemikhale ho fedisa tjhefo mantleng le ho a etsa a se
nkge. Matlwana ana a theko e phahameng mme ka kakaretso a sebediswa jwalo ka matlwana a nakwana. Bongata ba bolaodi bo leka
ho fedisa tshebediso ya ona.

Matlwana a mabakethe (ha a hiweka mme ha a kgothaletswe): Sebopeho se hodimo se nang le setulo hodima lebakethe. Lebakethe
le a tloswa ka mora nako e itseng mme dikahare di ghalwe. Ntlwana ena e sebediswa haholo empa e bea bophelo bo botle ba babokelli
kotsing. Bongata ba ditsha tsa bolaodi bo leka ho fedisa tshebediso ya ona — mme ho theko e phahameng ho a sebedisa le ho a hlokomela.

Matlwana a bohle (ha a kgothaletswe ho ka sebediswa malapeng): Ditsha tsa matlwana di ka sebedisa mokgwa wa metsi kapa wa
komiso. Matlwana ana a hloka ho hlwekiswa le ho hlokomelwa kgafetsa.

Bao e ka bang mehlodi ya phumantsho ya ditjhelete

Ho na le mehlodi e meraro e ka sehloohong ya phumantsho ya ditjhelete bakeng sa ntlafatso ya tlhwekiso ya matlwana: tshehetso ya
ditjhelete ya Seabo se nang le Tekatekano, dithuso tsa popeotheo mmoho le matlotlo a bomasepala ka bobona. Karolo ya tjhelete ya
tshehetso ya ho iphumanela matlo e ka sebediswa bakeng sa tlhwekiso ya matlwana.

Seabo se nang le Tekatekano (Equitable Share)
Tshehetso ena ya ditjhelete ho tswa ho mmuso wa naha ho leba ho mebuso ya bomasepala e akaretsa ditjeo tsa tshebetso tsa ditshebeletso
tsa mahala tsa motheo ho ba futsanehileng haholo.

Dithuso

Thuso ya Peeletso ya Popeotheo ya Masepala e tla tshehetsa dibaka tsa bodulo ka ditjhelete. Ha jwale Lefapha la Merero ya Metsi le
Meru le fana ka tshehetso ya hang feela ya tjhelete ya tihwekiso ya matiwana e etsang R300 bakeng sa ntshetsopele ya setjhaba, le R900
bakeng sa moaho wa motheo wa ntiwana (pele ho ne ho na le R600 e tlang pele bakeng sa ntshetsopele ya setjhaba le R600 bakeng
sa popeotheo).

Matlotlo a bomasepala ka bobona
Mmuso o tsotelletse ho kgutliswa ha ditjeo ha ho fanwa ka ditshebeletso tsa tlhwekiso ya matlwana. Bomasepala ba ipehela ditefiso tsa
bona ka mora ho fana ka tshebeletso ya motheo ya mahala ho ba futsanehileng haholo.

Lenaneo le Lomahantsweng la Popeotheo ya Masepala (Consolidated Municipal Infrastructure Programme — CMIP)
Lenaneo la CMIP le fana ka ditjhelete bakeng sa tlhwekiso ya matlwana hona moo, mmoho le popeotheo ya mothamo o moholo le ya
dikgokelo dibakeng tsa ditoropong le tsa mahaeng.

Ditshehetso tsa ditjhelete tsa ho iphumanela matlo

Ha jwale, lelapa ka leng le ka fumana tshehetso ya hang feela ya tjhelete ya ho iphumanela ntlo e etsang R6 000 makeisheneng a molaong,
mme yona e sebediswa ho iphumanela lefatshe, ho aha matlo le ho fana ka popetheo e jwalo ka matlwana. Batho ba nang le ditokelo
tsa lefatshe tse seng molaong ho dibaka tseo ba dulang ho tsona le bona ba ka nna ba tshwaneleha ho ka fumantshwa tshehetso ena
ya ditjhelete. Thuso ya tjhelete ya ho ntlafatsa matlo dibakeng tsa mahaeng le yona e ntse e sisingwa.

Ebe phumantsho ya ditjhelete tsena tse fapafapaneng e tla nyalanyoa jwang?

Morero o Hokahantsweng wa Ntshetsopele (Integrated Development Plan —IDP) o tla sebediswa jwalo ka mokgwa wa nakwana wa ho
hokahanya phumantsho ya ditjhelete le ho netefatsa hore ha ho na phetapheto.

Metheo ya Leano la Tlhwekiso ya Motheo
ya Matlwana

1. Tlhwekiso ya matlwana e tshwanetse ho arabela dithoko tsa baahi mme e tsamaisane le thokomediso
e ntlafetseng ya tlhweko. Hore batho ba fumane molemo dintlafatsong tsa tlhwekiso ya matlwana,
e mong le e mong o tshwanetse ho utlwisisa kamano pakeng tsa bophelo ba bona bo botle, tihhweko
e lokileng le dibaka tsa matlwana.

2. Baahi ba tshwanetse ho kenyeletswa ka hohle-hohle diporojekeng. Lefapha la Merero ya Metsi le
Meru ke lona feela molaodi. Baahi ba na le ditokelo empa hape ba na le maikarabelo a ho bea
bophelo ba bona bo botle tlasa taolo ya bona ka bobona.

3. Tlhwekiso ya matlwana e tshwanetse ho fumantshwa batho ka kopanelo le phepelo ya metsi le
ditshebeletso tse ding tsa masepala.

4. Tlhwekiso ya matlwana ke ntho e ka nngane ho phumantsho ya matlwana feela; e tshwanetse ho
tsamaya mmoho le thuto ya tikoloho le bophelo bo botle.

5. Ho fihlella tthwekiso ya motheo ya matlwana ke tokelo ya botho.

6. Puso ya bomasepala e na le morwalo wa semolaotheo wa ho fumantsha batho ditshebeletso tsa
tlhwekiso ya matlwana.

7. Matlotlo a haellang a setjhaba a tshwanetse ho hlophiswa ho ya ka tse tlang pele-pele ho thusa
bao ba kotsing e hodimo ka ho fetisisa.

8. Matlotlo a manyenyane a naha a tshwanetse ho abuwa ka ho nang le tekatekano ho phatlalla
le naha.

9. Metsi a na le boleng ba moruo mme a tshwanetse ho sireletswa ka tlhwekiso ya matlwana.

10. Basilafatsi ba tshwanetse ho lefa bakeng sa ho hlwekisa metsi le tikoloho tseo ba di silafaditseng.

11. Tlhwekiso ya matlwana e tshwanetse ho ba e ka bolokwang e tswela pele ka tjhelete e e
ntsheditsweng.

12. Tikoloho e tshwanetse ho sireletswa ha mekgwa ya tlhwekiso ya matlwana e kenngwa le ho etswa
e sebetse.

